
తెలుగు దినపత్రిక జయభేరి దినపత్రిక, జయభేరి ఛానల్‌లో 
నిఖారస్ైన జర్నలిస్టు లుగా నిలబడాలనుకుంటున్నారా?

అన్ని తరహా వార్తలు..  కథనాలు... 
ఎలాంటి ఆంక్షలు లేకుండా రాయాలనుకుంటున్నారా? 

మీ కలాలకు పదును పెట్టండి....

9391 544 889 call me

ఆసక్తి కలిగిన యువతి యువకులకు అవకాశం
అనుభవం ఉన్నవారికి ప్రాధాన్యత

email: jayabherinews@gmail.com, www.jayabheridaily.com

విలేకర్లు  కావలెను

డెంగ్యూకు 
హైదరాబాదీ వ్యాక్సిన్

డెంగ్యూపై వార్‌ ప్రకటించిన భారత్ వ్యాక్సిన్‌ తయారీకి సిద్ధమవుతోంది. హైదరాబాద్‌కు 
చెందిన ఇండియన్‌ ఇమ్యూనాలాజికల్స్‌ లిమిటెడ్‌ టీకా తయారు చేసేందుకు ముందుకొ-
చ్చింది. ఈ మేరకు వర్షా కాలంలో ప్రాణాంతక వ్యాధిగా ప్రజలను వేధిస్తున్న డెంగ్యూ ఫీవర్‌కి 
విరుగుడు వ్యాక్సిన్‌ని 2026 నాటికి అందుబాటులోకి వచ్చే అవకాశం ఉంది. ఇక దీనికి సం-
బంధించిన ప్రాథమిక దశ ప్రయోగాలు ఇప్పటికే ముగిశాయని, వాటిల్లో  ఎలాంటి ప్రతికూల 
ఫలితాలు రాలేదని హైదరాబాద్‌ కంపెనీ తెలిపింది. పూర్తి వివరాల్లో కి వెళ్తే.. దోమకాటుతో 
భారత్‌లో చాలా మందిని పీడిస్తున్న డెంగ్యూని అరికట్టడానికి టీకా రాబోతోంది. హైదరా-
బాద్‌కు చెందిన ఇండియన్‌ ఇమ్యూనాలాజికల్స్‌ లిమిటెడ్‌ .. IIL కంపెనీ డెంగ్యూ ఫీవర్ 
వ్యాక్సిన్‌ను తయారు చేస్తోంది. టీకా అందుబాటులోకి వస్తే డెంగ్యూను

తెలంగాణ అసెంబ్లీ ఎన్నికలు ఈ ఏడాది చివర్లో  జరగనున్న 
సంగతి తెలిసిందే. ఈ నేపథ్యంలో రాజకీయ పార్టీలు అలర్ట్ 
అవుతున్నాయి. బీఆర్‌ఎస్‌ ఇప్పటికే 115 మంది అభ్యర్థు లతో 
తొలి జాబితాను ప్రకటించింది. బీజేపీ, కాంగ్రెస్‌లు కూడా తొలి 
జాబితాను ప్రకటించేందుకు కసరత్తు చేస్తున్నాయి. మరోవైపు 
అసెంబ్లీ ఎన్నికలకు సంబంధించి ఎన్నికల సంఘం కూడా కసర-
త్తు ప్రారంభించింది. అక్టో బర్ రెండో వారంలో ఎన్నికల షెడ్యూల్ 
విడుదలయ్యే అవకాశం ఉంది. డిసెంబర్ రెండో వారంలో ఎన్ని-
కలు నిర్వహించేందుకు ఎన్నికల సంఘం ప్రణాళికలు సిద్ధం 
చేస్తోంది. తెలంగాణ అసెంబ్లీ పదవీకాలం 2024 జనవరి 16 
వరకు ఉండగా.. 2014లో సార్వత్రిక ఎన్నికలతో పాటు ఉమ్మడి 
రాష్ట్రంలో కూడా చివరి ఎన్నికలు జరిగాయి. అయితే కేసీఆర్ 
2018లో ఐదేళ్లు  పూర్తి కాకుండానే ముందస్తు ఎన్నికలకు వెళ్లా రు. 
EC అక్టో బర్ 6, 2018న షెడ్యూల్‌ను విడుదల చేసింది.
 సరిగ్గా  రెండు నెలల క్రితం డిసెంబర్ 7న పోలింగ్ జరిగింది. 
జనవరి 17న అసెంబ్లీలో ఎమ్మెల్యేలంతా ప్రమాణ స్వీకారం 
చేశారు. దీంతో ప్రస్తుత అసెంబ్లీ జనవరి 16 వరకు మనుగడ 
సాగించే అవకాశం ఉంది. తెలంగాణ, ఛత్తీస్‌గఢ్, రాజస్థాన్ , 

మధ్యప్రదేశ్, మిజోరాం రాష్ట్రా ల అసెంబ్లీలకు కూడా ఏకకాలం-
లో నోటిఫై చేసే అవకాశం ఉంది. ఎన్నికల షెడ్యూల్‌ను ప్రకటించే 
ముందు కేంద్ర ఎన్నికల సంఘం రాష్ట్రా నికి రెండుసార్లు  రానుంది. 
ఎన్నికల సన్నాహాలను పరిశీలించేందుకు నామినేషన్ల గడువు 
ముగిసిన తర్వాత సీఈసీ బృందం మరోసారి రాష్ట్రా నికి రానుంది. 
అక్టో బరు 4న ఓటర్ల తుది జాబితా ప్రకటించిన తర్వాత ఏ క్షణంలో -
నైనా ఎన్నికల నోటిఫికేషన్ వెలువడే అవకాశం ఉంది. దక్షిణాది 
రాష్ట్రాల్ లో  ఎన్నికల డబ్బు ప్రభావం ఎక్కువగా ఉంది. తెలంగాణలో-
నూ డబ్బు ప్రభావం పెరిగిపోయిందని మొన్నటి, హుజూరాబాద్ 
ఉప ఎన్నికలను బట్టి చెప్పవచ్చు. ఈ ఉప ఎన్నికల్లో  పార్టీలు పెద్దఎ -
త్తున డబ్బు పంచినట్లు  ప్రచారం సాగింది. దీంతో ఎన్నికల్లో  డబ్బు 
ప్రభావం పడకుండా నిఘా పెంచనున్నారు. ఎన్నికల సంఘం 
ఎన్‌ఫోర్స్‌మెంట్ ఏజెన్సీలను కూడా మోహరించనుంది.క్టో బరు 
రెండో వారంలోగా షెడ్యూల్‌ను ప్రకటించడానికి కసరత్తు మొదలు 
పెట్టింది. ప్రధాన ఎన్నికల కమిషనర్‌ రాజీవ్‌కుమార్‌ ఆధ్వర్యంలో 
ముగ్గు రు సభ్యుల బృందం తెలంగాణలో పర్యటించేందుకు రెడీ 
అవుతోంది. అక్టో బరు మొదటి వారంలో రాష్ట్రంలో పర్యటించేందు -
కు ప్రణాళికలు సిద్ధం చేస్తోంది.  ముఖ్యమంత్రి కేసీఆర్...2018లో 
ఏడాది ముందుగానే అసెంబ్లీను రద్దు  చేసి ఎన్నికలకు వెళ్లా రు.  
2018 అక్టో బరు 6న షెడ్యూల్‌, డిసెంబరుదుమ్మరేపిన ప్రజ్ఞా నంద

చెస్ ప్రపంచకప్ ఫైనల్‌లో గ్రాండ్‌మాస్టర్ రమేశ్‌ ప్రజ్ఞా నంద‌పై నార్వేకి చెందిన మాగ్నస్ 
కార్ల్సన్‌‌ విజయం సాధించాడు. గురువారం జరిగిన టై బ్రైకర్‌లో మొదటి గేమ్‌ని కార్ల్సన్ గె -
లుచుకోగా, రెండో మ్యాచ్ డ్రా అయింది. ఫలితంగా తమిళనాడుకు చెందిన గ్రాండ్‌మాస్టర్ 
ప్రజ్ఞా నంద‌పై వరల్డ్  నంబర్. 1 కార్ల్సన్‌ గెలిచి విజేతగా నిలిచాడు. అలాగే ప్రజ్ఞా నంద చెస్ 
వరల్డ్  కప్ ఫైనల్‌లో రన్నరప్‌గా మిగిలాడు. అంతకుముందు ఫైనల్‌లో భాగంగా  జరిగిన 
తొలి గేమ్.. బుధవారం జరిగిన రెండో గేమ్ డ్రా కావడంతో వరల్డ్‌కప్ ఫైనల్ విజేత ఎవరో 
తేల్చేందుకు ఇంటర్నేషనల్ చెస్ ఫెడరేషన్ టై బ్రేకర్ గేమ్‌లను నిర్వహించింది. చెస్ వరల్డ్‌కప్‌ 
ఫైనల్‌లో ఈ యువ గ్రాండ్‌మాస్టర్ ఓడినప్పటికీ విశ్వనాథన్ ఆనంద్ తర్వాత ఫైనల్ ఆడిన 
రెండో భారతీయుడిగా  నిలిచాడు. ఇంతే కాదు, ఇప్పటివరకు చెస్ వరల్డ్  కప్ ఫైనల్ అడిన 
అత్యంత పిన్న వయస్కుడిగా కూడా ప్రజ్ఞా నంద(18) రికార్డుల్ లో  నిలిచాడు. అలాగే వచ్చే ఏడాది 
జరిగే ‘కేండిడేట్స్ టోర్నీ’కి అర్హత సాధించిన ప్రజ్ఞా నంద.. ఈ ఘనత సాధించిన మూడో పిన్న 
వయస్కుడిగా కూడా నిలిచాడు. చెస్ ప్రపంచకప్ ఫైనల్‌లో ప్రజ్ఞా నంద విజయం సాధించిన 
మాగ్నస్ కార్ల్సన్, అమెరికా చెస్ దిగ్గజం బాబీ షిషర్ పదహారేళ్ల వయసులోనే కేండిడేట్స్ 
టోర్నీకి అర్హత సాధించారు.ప్రజ్ఞా నంద తమిళనాడులోని చెనన్ైలో జన్మించాడు. తండ్రి రమేష్ 
బాబు రాష్ట్ర ప్రభుత్వ సహకార బ్యాంకులో ఉద్యోగం చేస్తుంటారు. పోలియో కారణంగా వైక -
ల్యానికి గురైన రమేష్ బాబు తన అర్థిక ఇబ్బందుల నడుమనే ప్రజ్ఞా నందకు చిన్నప్పటి నుంచి 
కూడా చెస్ ఆడేందుకు ప్రోత్సాహం అందించేవారు. ప్రజ్ఞా నంద చెస్ టోర్నీలకు వెళ్తున్నప్పుడు 
అతని వెంట తల్లి నాగలక్ష్మి, అక్క వైశాలి వెంట ఉండేవారు. ప్రజ్ఞా నంద తన అక్క కంటే నాలు -
గేళ్లు  చిన్నవాడని, వైశాలి నుంచే అతను చెస్‌ మెలకువలు 

27న అమిత్ షా 

టూర్

అమెరికా మాజీ అధ్యక్షుడు 
డొనాల్డ్  ట్రంప్‌ అరెస్ట్

 అమెరికా మాజీ అధ్యక్షుడు డొనాల్డ్ ట్రంప్‌ అరెస్టయ్యారు. 2020 నాటి అధ్యక్ష ఎన్నికల్లో  ఆక్ర-
మాలు, అవకతవకలు, ఫలితాల్లో  జోక్యం, కుట్ర వంటి ఆరోపణలు ట్రంప్‌ ఎదుర్కొంటున్నారు. 
ఈ నేపథ్యంలో ఆయన అట్లాం టా ఫుల్టన్‌ కౌంటీ జైలు వద్ద పోలీసుల ఎదుట లొంగిపోయారు. 
దీంతో ఆయన్ని అరెస్ట్ చేశారు. జైలులో 20 నిమిషాలపాటు గడిపారు. అనంతరం 2 లక్షల 
డాలర్ల పూచికత్తుతో విడుదలయ్యారు. ట్రంప్‌పై నమోదైన నాలుగు క్రిమినల్‌ కేసుల్లో  ఇదీ ఒకటి.

సచివాలయంలో ప్రార్థనా మందిరాలను 
ప్రారంభించిన గవర్నర్,  సీఎం

అమ్మవారికి ప్రత్యేక పూజలు
చార్మినార్ భాగ్యలక్ష్మి ఆలయంలో గవర్నర్ తమిళిసై ప్రత్యేక పూజలు.. సచివాలయంలో 
నల్లపోచమ్మ ఆలయాన్ని ఏర్పాటు.. ఆలయ ప్రారంభోత్సవంలో గవర్నర్‌ తమిళిసై, సీఎం 
కేసీఆర్‌.. గవర్నర్, సీఎం అమ్మవారికి ప్రత్యేక పూజలు.. చర్చి, మసీదుల ప్రారంభోత్సవం

బీఆర్ఎస్ సీఎం అభ్యర్థి కేసీఆర్ అని, మరి మీ సీఎం అభ్యర్థి ఎవరో 
చెప్పాలని కాంగ్రెస్, బీజేపీ పార్టీలను బీఆర్ఎస్ ఎమ్మెల్సీ కల్వకుం -
ట్ల కవిత ప్రశ్నించారు. వ్యవసాయానికి మూడు గంటలు మాత్రమే 
కరెంట్ చాలంటున్న కాంగ్రెస్ కావాలా లేదా 24 గంటల నిరంతర 
విద్యుత్తు అందిస్తున్న సీఎం కేసీఆర్ కావాలా అన్నది రైతులు ఆలో -
చించుకోవాలని కోరారు. కేంద్రంలోని బీజేపీ ప్రభుత్వం వ్యవసాయ 
మోటార్లకు మీటర్ల పెట్టమంటున్నదని మండిపడ్డా రు. కార్పొరేట్ 
కంపెనలకు రూ. 15 లక్షల రుణమాఫీ చేసిన బీజేపీ ప్రభుత్వం 
రైతు రుణమాఫీకి ఒక్క రూపాయి కూడా ఇవ్వలేదని తెలిపారు.
ఆర్మూర్ కార్యకర్తల సమావేశంలో పాల్గొ నడానికి విచ్చేసిన కవిత 
పెర్కిట్ చౌరస్తాలో బీఆర్ఎస్ కార్యకర్తలను ఉద్ధేశించి ప్రసంగిం-
చారు. మూడో సారీ ఎమ్మెల్యేగా పోటీ చేయడానికి టికెట్ పొందిన 

తర్వాత మొదటి సారి జీవన్ రెడ్డి ఆర్మూర్ కు వచ్చారని, ఆయనను 
ఆశీర్వదించడానికి వచ్చిన అందరికీ కృతజ్ఞతలు తెలియజేశారు. 
2014లో మొదటి ఎమ్మెల్యే అభ్యర్థిగా ప్రకటించుకున్నామని గుర్తు 
చేశారు. “ఏ ఫర్ ఆర్మూర్ , ఏ ఫర్ ఆశన్నగారి జీవన్ రెడ్డి” అని 
వ్యాఖ్యానించారు. 2014లో మొదటిసారి ఎమ్మెల్యే గా గెలపొంది 
జీవోల జీవన్ రెడ్డిగా పేరు తెచ్చుకున్నారని, రెండో సారి 30 వేల మె-
జారిటీతో ప్రజలు ఆయనను ఎమ్మెల్యేగా గెలిపించారని తెలిపారు. 
ఇప్పుడు ముచ్చటగా మూడో సారి సీఎం కేసీఆర్ టికెట్ ఇచ్చారని, 
ఈ సారి కచ్చితంగా 60 వేల మెజారిటితో గెలిపించాలని విజ్ఞప్తి 
చేశారు. గత ఏడాదిన్నర కాలం నుంచి జీవన్ రెడ్డి సీఎం కేసీఆర్ 
తోనే ఉంటున్నారని, నీడలాగా నిరంతరం సీఎంతో కలిసి పనిచే-
స్తున్నారని స్పష్టం చేశారు. అలాగే, ఆకుల లలిత పార్టీలో చేరిన 
తర్వాత ఆమెను గౌరవించుకున్నామని, ఆమెకు 

అక్టో బరు 2వ వారంలో 
ఎన్నికల నోటిఫికేషన్

మా సీఎం అభ్యర్ధి కేసీఆర్
మిగతా 2 లో

మిగతా 2 లో
మిగతా 2 లో

మిగతా 2 లో

	  మొదటిపేజీ తరువాయి

దుమ్మరేపిన ప్రజ్ఞా నంద
నేర్చుకున్నాడని, ఆమెను ఓడించాలని చెస్ ఆడడం అలవరచుకున్నాడని రమేష్ 
బాబు 2018లో ప్రజ్ఞా నంద గ్రాండ్‌మాస్టర్ అయిన సందర్భంగా తెలిపారు. ప్ర-
జ్ఞా నంద చెస్ ప్రస్థా నం గురించి చూస్తే.. 10 ఏళ్ల వయసులోనే ఇంటర్నేషనల్ 
మాస్టర్‌గా అవతరించాడు. విశేషం ఏమిటంటే.. ఆ ఘనత సాధించిన అత్యంత 
పిన్నవయస్కుడు ప్రజ్ఞా నందనే. ఈ క్రమంలోనే 12 ఏళ్లకు గ్రాండ్‌మాస్టర్‌ హోదా 
సాధించి, ఆ ఘనత సాధించిన రెండో పిన్న వయస్కుడిగా రికార్డుల్ లో  నిలిచాడు. 
ప్రజ్ఞా నంద కంటే ముందు ఉక్రెయిన్‌కి చెందిన సెర్గీ కర్జా కిన్ అత్యంత యువ గ్రాం-
డ్‌మాస్టర్‌గా ఉన్నాడు.తాజాగా జరిగిన చెస్ ప్రపంచకప్ ఫైనల్‌లో మార్నస్ గెలవ-
డంతో రన్నరప్‌గా నిలిచిన ప్రజ్ఞా నంద 2022లోనే ప్రస్తుత ప్రపంచ చాంపియన్‌ని 
ఓడించాడు. ఆన్‌లైన్ ఎయిర్‌థింగ్స్ మాస్టర్స్‌లో మాగ్నస్‌ని ఓడించిన ప్రజ్ఞా నంద.. 
అతన్ని ఓడించిన మూడో భారతీయుడిగా కూడా నిలిచాడు. మాగ్నస్‌ని ప్రజ్ఞా నంద 
కంటే ముందు విశ్వనాథన్ ఆనంద్, పెంటాల హారికృష్ణ ఓడించారు.కాగా, ప్రజ్ఞా -
నంద చెస్ ప్రపంచ కప్ ఫైనల్‌లో రన్నరప్‌గా నిలవడంపై చెస్ దిగ్గజం విశ్వనాథన్ 
ఆనంద్ స్పందించాడు. ప్రజ్ఞా నంద చెస్ ఆటతో మళ్లీ పుంజుకోగలడని ఆశాభావం 
వ్యక్తం చేశాడు. ఈ మేరకు ట్విట్టర్ వేదికగా ట్వీట్ చేశాడు.

డెంగ్యూకు హైదరాబాదీ వ్యాక్సిన్
నివారించడానికి చాలా ఉపయోగపడుతుందని వైద్య నిపుణులు ఆశాభావం 
వ్యక్తం చేస్తున్నారు. ఈ క్రమంలో 2026 నాటికి భారత్‌లో డెంగ్యూ వ్యాక్సిన్‌ వచ్చే 
అవకాశాలున్నాయి.డెంగ్యూ వ్యాధి లెక్కలను ఓ సారి పరిశీలిస్తే.. ఈ ఏడాది 
ఇప్పటి వరకు 31 వేల 464 డెంగ్యూ కేసులు నమోదు అయ్యాయి. అలాగే 36 
మంది మంది దీని బారిన పడి చనిపోయారు. వ్యాక్సిన్‌ తయారీ ప్రాధమిక దశలో 
ఎలాంటి సైడ్‌ ఎఫెక్ట్స్‌ బయటపడలేదని వ్యాక్సిన్ తయారు చేస్తున్న సైంటిస్టు లు 
చెబుతున్నారు. దోమల కారణంగా ప్రబలుతున్న ఈ వ్యాధితో దేశంలో చాలా 
ప్రాంతాల ప్రజలు నానా అవస్థలు పడుతున్నారు. కరోనా సమయంలో డెంగ్యూ 
కేసులు తగ్గినప్పటికి 2020-21 మధ 333 శాతం కేసుల పెరగ్గా  , 2021-22లో 
21 శాతం పెరిగాయి.డెంగ్యూకి చెక్ పెట్టా లనుకున్న సైంటిస్టు లు 90 మందిపై 
క్లినికల్‌ ట్రయల్స్‌ నిర్వహించారు. 18-50 ఏళ్ల మధ్య ఉన్న వాళ్లపై ట్రయల్స్‌ నిర్వ-
హించగా.. వీరిలో ఎలాంటి సైడ్‌ ఎఫెక్ట్స్‌ కనబడలేదని సైంటిస్టు లు తెలిపారు. 
అలాగే రెండు మూడేళ్లలో రెండో దశ ట్రయల్స్‌ జరుగుతాయి. జనవరి 2026 
నాటికి దేశ ప్రజలకు డెంగ్యూ వ్యాక్సిన్‌ అందుబాటు లోకి వచ్చే అవకాశం ఉంది. 
భారత్‌లోహైదరాబాద్‌కు చెందిన ఇండియన్‌ ఇమ్యూనాలాజికల్స్‌ లిమిటెడ్‌ .. IIL 
కంపెనీ డెంగ్యూ వ్యాక్సిన్‌ తయారు చేస్తోంది. అమెరికాకు చెందిన నేషనల్‌ ఇనిస్టి -
ట్యూట్‌ ఆఫ్‌ హెల్త్‌ సహకారంతో ఈ టీకా తయారు చేస్తున్నారు. IILతో పాటు 
సీరం ఇనిస్టిట్యూట్‌ , పనేషియా బయోటిక్‌ కూడా డెంగ్యూ వ్యాక్సిన్‌ను తయారు చే-
స్తున్నాయి. IIL కంపెనీ 50 దేశాలకు వివిధ రకాల టీకాలను ఎగుమతి చేస్తోంది. 
రాబీస్‌ వ్యాక్సిన్‌ తయారీలో ఈ సంస్థ అగ్రగామిగా ఉంది.

మా సీఎం అభ్యర్ధి కేసీఆర్
భవిష్యత్తులో మరిన్ని అవకాశాలు ఇస్తామని స్పష్టం చేశారు. జీవన్ రెడ్డిని ఆశీర్వ-
దించిన ఆకుల లలిత మరింత ఉన్నత స్థా నంలో ఉంటారని తెలిపారు.ఆలూరు, 
డొంకేశ్వర్ ను మండల కేంద్రంగా చేశామని, ఆర్మూర్ ను రెవెన్యూ డివిజన్ చేసు-
కున్నామని వివరించారు. చెప్పిన ప్రతీ ఒక్కటి చేసుకుంటూ వచ్చామని, చెప్పిన 
పని చేస్తూ నిరంతరం అభివృద్ధికి కృషి చేస్తున్నాము కాబట్టి ఒక హక్కుతోప్రజల 
వద్దకు వెళ్లి ఓట్లు  అడగాలని కార్యకర్తలకు దిశానిర్ధేశం చేశారు. కాంగ్రెస్ పార్టీ 
నాయకులు ఏవేవో పెద్ద మాటలు మాట్లా డుతున్నారని, పీసీసీ అధ్యక్షుడు రేవంత్ 
రెడ్డి వ్యవసాయానికి కేవలం మూడు గంటల విద్యుత్తు సరిపోతుందని అంటున్నా-
రని, మూడు గంటల కరెంట్ సరిపోతుందా అని ప్రశ్నించారు. మూడు గంటలు 
కరెంట్ ఇచ్చే కాంగ్రెస్ కావాలా లేదా 24 గంటల నిరంతర కరెంట్ ఇస్తున్న 
కేసీఆర్ కావాలా అన్నది ఆలోచించాలని కోరారు. కాంగ్రెస్ వాళ్లేమో మూడు 
గంటల కరెంట్ చాలంటే… బీజేపీ వాళ్లేమో మోటార్లకు మీటర్లను పెట్టమంటు -
న్నారని విమర్శించారు. దాదాపు రూ. 15 లక్షల కోట్ల మేర కార్పొరేట్ కంపెనీలకు 
రుణాలను మాఫీ చేసిన కేంద్రంలోని బీజేపీ ప్రభుత్వం రైతులకు ఒక్క రూపాయి 
కూడా రుణమాఫీ చేయలేదని స్పష్టం చేశారు. బీజేపీ మూడు రైతు వ్యతిరేక నల్ల 
చట్టా లను తసుకొస్తే వాటిపై జరిగిన పోరాటంలో 850 మంది రైతులు మరణిస్తే 
వాటిని వెనక్కి తీసుకున్నారని గుర్తు చేశారు. బీజేపీ, కాంగ్రెస్ పార్టీలు మనకు దోస్తు -
కాదని, ప్రజలతో కొనసాగే ఒకఒకే వ్యక్తి సీఎం కేసీఆర్ అని, ఒకే ఒక పార్టీ బీఆర్ఎ-
స్ అని తేల్చిచెప్పారు. “మా ముఖ్యమంత్రి అభ్యర్థి కేసీఆర్… మరి మీ ముఖ్యమంత్రి 
అభ్యర్థి ఎవరు ?” అని కాంగ్రెస్, బీజేపీ పార్టీలను ప్రశ్నించారు. 2014లో ప్రజలకు 
తమ పార్టీకి 63 సీట్లు  ఇచ్చారని, 2019లో 88 సీట్లు  ఇచ్చారని, ఈ ఎన్నికల్లో  
కచ్చితంగా 100కుపైగా ఎమ్మెల్యే సీట్లు  గెలుచుకుంటామని ధీమా వ్యక్తం చేశారు. 
మరొక్కసారి సీఎం కేసీఆర్ ను, జీవన్ రెడ్డిని ఆశీర్వదించాలని ఆర్మూర్ రైతన్నలకు 
విజ్ఞప్తి చేశారు.ఎర్రజొన్నలకు సంబంధించి 2007లో రైతులకు మోసం జరిగితే 
ధర్నా చేస్తున్న రైతుల మీద అప్పటి కాంగ్రెస్ ప్రభుత్వం కాల్పులు జరిపిందని, 
చాలా మంది రైతులు గాయపడ్డా రని వివరించారు. అప్పుడు ఎర్రజొన్న రైతుల 
కోసం జీవన్ రెడ్డి 9 రోజుల పాటు నిరాహార దీక్ష చేశారని, కేసీఆర్ వచ్చి దీక్షను 
విరమించజేశారని గుర్తు చేశారు. తెలంగాణ వచ్చిన తర్వాత ఎర్రజొన్న రైతులకు 
ఇవ్వాల్సిన రూ. 13 కోట్లు  విడుదల చేస్తామని ఆ సందర్భంగా సీఎం కేసీఆర్ 
2007లో ప్రకటించారని, 2014లో తెలంగాణ ఏర్పడిన తర్వాత ఇచ్చిన హామీ 
మేరకు రూ. 13 కోట్లను తాను, జీవన్ రెడ్డి కలిసి రైతులకు పంపిణీ చేశామని 
చెప్పారు. రైతుల పక్షాన నిలబడ్డ జీవన్ రెడ్డి కావాలా… లేది ఇతర పార్టీలు 
కావాలా అన్నది రైతులు ఆలోచించాలని కోరారు. తాగునీటి కోసం రూ. 160 
కోట్లు  ఆర్మూర్ కు సీఎం ప్రకటించారని అన్నారు.తెలంగాణ ఉద్యమంలో సీఎం 
కేసీఆర్ తో కలిసి జీవన్ రెడ్డి క్రియాశీలకంగా పనిచేశారని, ఉద్యమ సమయంలో డీ 
శ్రీనివాస్ జన్మదిన వేడుకల కోసం ప్రణబ్ ముఖర్జీ, లగడపాటి రాజగోపాల్ వంటి 
కాంగ్రెస్ నేతలు నిజామాబాద్ కు వస్తుంటే రహదారిపై టైర్లు  కాల్చివేసి వారిని 
అడ్డుకు నే ప్రయత్నం చేశారని చెప్పారు. తెలంగాణ ఉద్యమం కోసం నిరంతరం 
పని చేసిన జీవన్ రెడ్డి కావాలా… లేదా ఇతర పార్టీలు కావాలా అని అడిగారు.

 7న పోలింగ్ జరిగింది. ప్రస్తుత గడువు వచ్చే ఏడాది జనవరి 16 వరకు ఉంది. ఛత్తీ -
స్‌గఢ్‌, మధ్యప్రదేశ్‌, రాజస్థా న్‌ రాష్ట్రా ల అసెంబ్లీలకు గడువు కూడా జనవరిలోనే 
ముగియనుంది. మిజోరం అసెంబ్లీ గడువు మాత్రం డిసెంబరు 17తో ముగియ -
నుంది. అక్టో బరు, నవంబరు నెలల్లో  ప్రభుత్వ సెలవులతోపాటు స్థా నిక పండగల 
సెలవులపైనా కేంద్ర ఎన్నికల సంఘం ఆరా తీస్తోంది.  అక్టో బరు, నవంబరు నెలల్లో  
దసరా, బతుకమ్మ, దీపావళి పండగలు ఉన్నాయ్. ఈ పండుగలను తెలంగాణలో 
అత్యంతవైభవంగా నిర్వహిస్తారు. ఇవి తప్పా వేరే సెలవులు లేవు. ఎన్నికల జరిగే 
రాష్ట్రాల్ లో  కేంద్ర ఎలక్షన్‌ కమిషన్‌ పూర్తి స్థా యి బృందం రెండు దఫాలు ఆయా రా-
ష్ట్రాల్ లో  పర్యటిస్తుంది. షెడ్యూల్‌ ప్రకటించటానికి ముందు ఒకసారి...  నామినేషన్ల 
గడువు ముగిసిన తరవాత ఈ పర్యటనలు చేస్తుంది. ఎన్నికలు నిర్వహించడానికి 
అనుకూలమైన పరిస్థితులు ఉన్నాయా లేవా అన్న అంశాలపై క్షేత్ర స్థా యిలో పరి-
శీలిస్తుంది. ఎన్నికల సంఘంలోని ఉన్నతస్థా యి అధికారుల బృందం...ఇప్పటికే 
రాష్ట్రంలో పర్యటించింది. ఓటర్ల జాబితా ప్రత్యేక సవరణ ప్రక్రియ రాష్ట్రంలో ము -
మ్మరంగా సాగుతోంది. నవంబరు 4న తుది ఓటర్ల జాబితాను వెలువరించనున్నా -
రు. డిసెంబరులోనే తెలంగాణ అసెంబ్లీ ఎన్నికల ప్రక్రియను పూర్తి చేసేలా ఈసీ 
ప్రణాళికలు సిద్ధం చేస్తోంది. డిసెంబరు 10లోపు పోలింగ్ ను పూర్తి చేసి...వారం 
రోజుల్లో నే కౌంటింగ్  నిర్వహించేలా కసరత్తు చేసింది.  ఎన్నికల పరిశీలకులను 
నియమించేందుకు అధికారుల గుర్తింపు ప్రక్రియను షురూ చేసింది. కీలక నియో -
జకవర్గా ల్లో  ప్రత్యేక పరిశీలకులను నియమించనుంది. అక్టో బరులో రాష్ట్ర పర్యటన 
సందర్భంగా ఎన్నికల నిర్వహణపై సమీక్షించనుంది. మరోవైపు బీఆర్ఎస్ అధిపతి 
కేసీఆర్...ఒకేసారి 115 మంది అభ్యర్థు లను ప్రకటించారు. కాంగ్రెస్ పార్టీ ఆశా-
వహులను దరఖాస్తులను ఆహ్వానిస్తోంది. బీజేపీ మాత్రం అభ్యర్థు ల అన్వేషణలో 
నిమగ్నమైంది.

తెలంగాణ సచివాలయ ప్రాంగణంలో ఏర్పాటు చేసిన 
ఆలయ ప్రారంభోత్సవంలో గవర్నర్‌ తమిళిసై, సీఎం 
కేసీఆర్‌ పాల్గొ న్నారు.  కొత్తగా ఏర్పాటు చేసిన సచివాల-
యంలో నల్లపోచమ్మ ఆలయాన్ని ఏర్పాటు చేసింది ప్ర-
భుత్వం. . ఈ కార్యక్రమంలో మంత్రులు, సచివాలయ 
సిబ్బంది పాల్గొ న్నారు. పూర్ణా హుతి కార్యక్రమంలో 
పాల్గొ న్న గవర్నర్, సీఎం అమ్మవారికి ప్రత్యేక పూజలు 
చేశారు. ష్ట్ర సచివాలయం ఆవరణలో దేవాలయం, 
చర్చి, మసీదుల ప్రారంభోత్సవం జరిగింది. సర్వమత 
సౌభ్రాతృత్వాన్ని పెంపొందించేందుకు నిర్మించిన 
ప్రార్థనా మందిరాలను గవర్నర్ తమిళిసైతో కలిసి 
సీఎం కేసీఆర్ ప్రారంభించారు. నల్లపోచమ్మ ఆలయ 
ప్రతిష్ఠా పన కార్యక్రమంలో గవర్నర్‌ తమిళిసై, సీఎం 
కేసీఆర్‌ పాల్గొ న్నారు. అమ్మవారికి ప్రత్యేక పూజలు 
నిర్వహించారు. అనంతరం చర్చి ప్రారంభోత్సవ కా-
ర్యక్రమంలో పాల్గొ న్నారు. ఈ సందర్భంగా ప్రత్యేక ప్రా-
ర్థనల్లో  పాల్గొ ని కేక్ కట్ చేశారు. అనంతరం మసీదును 
ప్రారంభించారు. ఈ సందర్భంగా నమాజ్ చేశారు. 
నిన్న గవర్నర్‌తో భేటీ అయిన సందర్భంగా ఆలయాల 
ప్రారంభోత్సవానికి రావాలని సీఎం కేసీఆర్ కోరారు. 
దీనికి గవర్నర్ తమిళిసై అంగీకరించారు. వరలక్ష్మీ 
వ్రతం సందర్భంగా చార్మినార్ భాగ్యలక్ష్మి ఆలయంలో 
గవర్నర్ తమిళిసై ప్రత్యేక పూజలు చేశారు. కాగా ఒకే 
వేదికపై చాలా కాలం తరువాత సీఎం కేసీఆర్, గవర్నర్ 
తమిళి సై కనిపించడం అందరిని ఆశ్చర్యానికి గురిచే-
సింది.తెలంగాణ సచివాలయం నిర్మాణ సమయంలో 
నల్లపోచమ్మ గుడి, మసీదు, చర్చిలను తొలగించారు. 
కొత్త సచివాలయంలో ప్రభుత్వం ఈ మూడు ప్రార్థనా 
మందిరాలను నిర్మించింది. సచివాలయానికి నైరుతి 
దిశలో నల్ల పోచమ్మ ఆలయాన్ని నిర్మించారు. ఈ 
ఆలయంతో పాటు గణపతి, ఆంజనేయస్వామి, సు -
బ్రహ్మణ్యస్వామి ఆలయాలను కూడా నిర్మించారు. 
మునుపటి స్థలంలో మసీదులు నిర్మించబడ్డా యి. ఈ 

మసీదుల సమీపంలో చర్చి కూడా నిర్మించబడింది. 
ఇవాళ నల్లపోచమ్మ ఆలయ పూర్ణా హుతి కార్యక్రమం-
లో గవర్నర్ తమిళిసై సౌందర రాజన్, సీఎం కేసీఆర్ 
పాల్గొ న్నారు. సర్వమత ప్రార్థనల్లో  కేసీఆర్, గవర్నర్ 
పాల్గొ న్నారు. చాలా రోజుల తర్వాత కేసీఆర్, గవర్నర్లు  
ఒకే వేదికపై పాల్గొ న్నారు.నల్ల పోచమ్మ ఆలయంలో 
గవర్నర్‌, సీఎం ప్రత్యేక పూజలు నిర్వహించి చర్చిని 
ప్రారంభించారు. చర్చిలో గవర్నర్ తమిళిసై సౌంద-
రరాజన్, సీఎం కేసీఆర్ కేక్ కట్ చేశారు. మసీదును 
ప్రారంభించిన అనంతరం గవర్నర్, సీఎం ప్రార్థనల్లో  
పాల్గొ న్నారు. మసీదు ప్రారంభోత్సవంతో పాటు అస-

దుద్దీన్ ఒవైసీ, అక్బరుద్దీన్ ఒవైసీలు కూడా ప్రార్థనల్లో  
పాల్గొ న్నారు. నిన్న సాయంత్రం రాజ్‌భవన్‌లో గవ-
ర్నర్ తమిళిసై సౌందరరాజన్‌తో సీఎం కేసీఆర్ భేటీ 
అయ్యారు. 
మంత్రిగా ప్రమాణ స్వీకారం చేసిన అనంతరం పట్నం 
మహేందర్ రెడ్డి సీఎం కేసీఆర్‌ను కలిశారు. పెండింగ్ 
బిల్లు లు, ఎమ్మెల్సీల గవర్నర్ కోటాపై చర్చించినట్లు  
సమాచారం. అయితే అదే సమయంలో ఈరోజు 
తెలంగాణ సచివాలయంలో ప్రార్థనా మందిరాల 
ప్రారంభోత్సవానికి రావాల్సిందిగా గవర్నర్‌ను 
సీఎం కేసీఆర్ ఆహ్వానించారు. సీఎం ఆహ్వానం 

మేరకు ఇవాళ తెలంగాణ సచివాలయంలో ప్రార్థనా 
మందిరాల ప్రారంభోత్సవ కార్యక్రమంలో గవర్నర్ 
తమిళిసై సౌందర రాజన్ పాల్గొ న్నారు.. సచివాలయం 
ఉద్యోగులు టెంపుల్ ప్రారంభోత్సవానికి హాజరయ్యా-
రు. గవర్నర్‌ తమిళిసై. దేవాలయ ప్రారంభోత్సవంలో 
గవర్నర్ పాల్గొ న్నారు. నిన్న గవర్నర్‌తో భేటీ అయిన 
సందర్భంగా ఆలయాల ప్రారంభోత్సవానికి రావాలని 
కోరారు సీఎం కేసీఆర్. ఇందుకు గవర్నర్‌ తమిళిసై 
అంగీకరించారు. ఉదయం వరలక్ష్మి వ్రతం సందర్భం -
గా చార్మినార్‌ భాగ్యలక్ష్మి టెంపుల్‌లో ప్రత్యేక పూజలు 
చేశారు గవర్నర్‌ తమిళిసై

సచివాలయంలో ప్రార్థనా మందిరాలను 
ప్రారంభించిన సీఎం,  గవర్నర్

అమిత్ షా టూర్
హైదరాబాద్, ఆగస్టు  25, (న్యూస్ పల్స్)

ఆగస్టు  27వ తేదీన ఖమ్మంలో జరిగే బహిరంగ సభలో కేంద్ర హోంమంత్రి 
అమిత్ షా పాల్గొ నబోతున్నారు. త్వరలోనే తెలంగాణలో అసెంబ్లీ ఎన్నిక -
లు జరగబోతున్నందున బీజేపీ తన ప్రయత్నాలను వేగవంతం చేసింది.
అయితే అమిత్ షా ర్యాలీకి లక్షలాది మంది ప్రజలు హాజరవుతారని 
బీజేపీ అధికార వర్గా లు అంచనా వేస్తున్నాయి. ఈ ఏడాది చివర్లో నే రా-
ష్ట్రంలో ఎన్నికలు జరగనుండగా.. బీజేపీ పార్టీ ప్రచారానికి ఊపునిస్తుంది. 
అమిత్ షా జూన్‌లో ఇక్కడ ర్యాలీ నిర్వహించా ప్రసంగించాల్సి ఉండగా.. 
తుఫాను బిపార్జో య్ కారణంగా వాయిదా పడింది. అయితే పరిస్థితులు 
చక్కబడిన తర్వాత మరోసారి తెలంగాణ పర్యటనకు ఆమిత్ షా వస్తా-
రని.. ఖమ్మంలోనే బహిరంగసభ ఏర్పాటు చేస్తామని బండి సంజయ్ 
చెప్పారు. తెలంగాణ బీజేపీకి ఇటీవలి కాలంలో ఏదీ కలసి రావడం 
లేదన్న నిరాశ బీజేపీ క్యాడర్ లో వ్యక్తమవుతోంది. కానీ ఇదే సమయంలో 
అమిత్ షా పర్యటన ఫిక్స్ కావడంతో బీజేపీ శ్రేణులు తెగ సంబుర పడిపో -
తున్నారు. అమిత్ షా రాష్ట్ర పర్యటన సందర్భంగా పార్టీ ఎన్నికల సన్నా-
హాలను అంచనా వేయడానికి పార్టీ సీనియర్ నేతలతో కూడా సమావే-
శమవుతారు. క్షేత్రస్థా యి రిపోర్టు లను పరిశీలించి, అసెంబ్లీ ఎన్నికలకు 
సంబంధించి పార్టీ ప్రణాళికలు, కార్యక్రమాలపై చర్చిస్తారని సంబంధిత 
వర్గా లు తెలిపాయి. ఉద్యోగులు, విద్యార్థు లు, రైతులు సహా అన్ని వర్గా ల 
ప్రజలు బీఆర్ఎస్ ప్రభుత్వంపై  తీవ్ర ఆగ్రహంతో ఉన్నారని బీజేపీ నేతలు 
వివరిస్తున్నారు. తెలంగాణ ప్రజలు ఇప్పుడు బీజేపీ వైపు చూస్తున్నారని, 
వారి ఆకాంక్షలను గ్రహించి, అవినీతి బారి నుండి తెలంగాణను విముక్తి 
చేయడానికి డబుల్ ఇంజిన్ ప్రభుత్వం కోసం చూస్తున్నారని చెప్పారు. 
తెలంగాణ ప్రజలకు బీజేపీ అండగా నిలుస్తుందని, వారి ఆకాంక్షలు, 
కలలు సాకారం అయ్యేలా చూస్తామని పేర్కొన్నారు. అధికార భారత 
రాష్ట్ర సమితి అసెంబ్లీ ఎన్నికలకు చాలా మంది అభ్యర్థు లను ప్రకటిం-
చింది. ఈ ఎన్నికల్లో  బీఆర్‌ఎస్, కాంగ్రెస్, బీజేపీల మధ్య త్రిముఖ పోటీ 
నెలకొంది.

హైదరాబాద్, ఆగస్టు  25, (న్యూస్ పల్స్)

మరికొద్ది నెలల్లో  అసెంబ్లీ ఎన్నికలు రాబోతున్నాయి. ఇప్పటికే అధికార 
బీఆర్ఎస్ పార్టీ క్యాండిడేట్ల ఫస్ట్ లిస్టు  ప్రకటించింది. మిగితా పార్టీలు సైతం 
త్వరలో ప్రకటించనున్నాయి. అయితే.. ఇప్పటికే టికెట్ సాధించిన వారు, 
ఇతర పార్టీల్లో  టికెట్ వస్తుందని ధీమాతో ఉన్న వారు ఇప్పుడు ఎన్నికల 
ఫండింగ్ వేటలో పడ్డా రు. జనరల్ స్థానాల్ లో  రూ.100 కోట్ల వరకు ఖర్చు 
చేసేందుకు అంచనాలు రూపొందిస్తుండగా.. ఎస్సీ, ఎస్టీ నియోజకవర్గా ల్లో  
సెగ్మెంట్‌కు రూ.30 కోట్ల వరకు ఖర్చు పెట్టాల్సి  వస్తుందని భావిస్తున్నారు. 
‘ఉమ్మడి రంగారెడ్డి జిల్లాకు  చెందిన ఓ కాంగ్రెస్ నేతకు ఏఐసీసీ నుంచి 
టిక్కెట్ కన్ఫమ్అయిందనే సంకేతాలు అందడంతో.. ఇప్పుడు ఆయన 
ఆర్థిక వనరులు సమకూర్చుకునే పనిలో పడ్డా రు. గతంతో పోల్చితే ఈ ఎన్ని -
కల్లో  మనీ ప్రభావం ఎక్కువగా ఉంటుందని అంచనాకు వచ్చిన ఆయన.. 
సుమారు రూ.100 కోట్ల వరకు సిద్ధం చేసేందుకు రెడీ అవుతున్నట్లు  ఆయన 
సన్నిహిత వర్గా లు చెబుతున్నాయి. టికెట్ వస్తే ఆయన జనరల్ సెగ్మెంట్ 
నుంచి బరిలో పోటీచేయనున్నారు. ఇప్పటికే అతనికి ఉన్న భూములను 
అమ్మకానికి పెట్టగా.. బ్యాంకుల నుంచి కూడా రుణాలు పొందేందుకు ప్ర -
యత్నాలు చేస్తున్నట్లు  తెలిసింది.’’ఇప్పటికే కొందరు ఆస్తులు, భూములు 
అమ్మకాలకు పెట్టగా, మరికొందరు అనుచరుల పేరిట లోన్లు  తీసుకునేం -
దుకు సిద్ధమవుతున్నారు. ఇంకొందరు సేల్ డీడ్‌లతో ఇంటర్నల్ ఒప్పందా-
లు చేసుకుంటున్నారు.పార్టీ ఎన్నికల వ్యయాన్ని అమాంతం పెంచేసిందని 
ప్రతిపక్ష పార్టీలు విరుచుకుపడుతున్నాయి. రెండు టర్మ్‌లు అధికారంలో 
ఉండడంతో.. ఎన్నికల్లో  విచ్చలవిడిగా ఖర్చుపెట్టేందుకు సిద్ధమవుతోందని 
కాంగ్రెస్, బీజేపీలు భావిస్తున్నాయి. ఇప్పటికే దుబ్బాక, హుజూరాబాద్, నా-
గార్జు నసాగర్, మునుగోడు ఉప ఎన్నికల్లో  బీఆర్ఎస్ చేసిన ఖర్చే ఇందుకు 
నిదర్శనంగా భావిస్తున్నారు. తమ పార్టీల నుంచి సపోర్టు  లేకపోవడంతో 
గత్యంతరం లేక ఆస్తులు, భూములు అమ్మకాలతోపాటు లోన్లు  కూడా పెట్టా -
ల్సిన వస్తోందని ఓ నేత చెప్పుకొచ్చారు. కాగా.. ఇప్పటికే చట్టసభల్లో  ప్రజా -

ప్రతినిధులుగా ఉన్న వాళ్లకు డబ్బు జమ కష్టం కాకపోయినా.. కొత్తగా పోటీ 
చేసే వారికి మాత్రం సవాల్‌గా తయారైంది.రెండు సార్లు  అధికారంలో ఉన్న 
బీఆర్ఎస్ హ్యాట్రిక్ కొట్టేందుకు కసరత్తు చేస్తున్నది. ఇందులో భాగంగా 
ఊహించని విధంగా ఇప్పటికే 115 మందికి టిక్కెట్లు  ప్రకటించింది. 
ఇందులో సుమారు 30 నుంచి 35 మంది ఎమ్మెల్యేలపై వ్యతిరేకత ఉన్న-
ట్లు  కొన్ని రోజులుగా వివిధ సర్వేలు చెబుతున్నా.. కేసీఆర్ వాటిని ఖాతరు 
చేయకుండా వారికే టికెట్లు  కేటాయించారు. అయితే.. డబ్బు ప్రభావం 
చూపితే వ్యతిరేకత ఉన్న అభ్యర్థు లను కూడా గెలిపించుకోవచ్చే ధీమాతో 
బీఆర్ఎస్ ఆలోచిస్తునలో ఉన్నట్లు  పొలిటికల్ సర్కిల్‌లో టాక్ నడుస్తోంది. 
అయితే భారీగా డబ్బులు ఖర్చు పెట్టి గెలిస్తే పదింతలు సంపాదించుకోవ-
చ్చనే యోచనలో నేతలు ఉన్నారు.

హైదరాబాద్, ఆగస్టు  25, (న్యూస్ పల్స్)

హైదరాబాద్ లో గన్‌ల మోత కలకలం సృష్టిస్తోం-
ది, ఒకప్పుడు హైదరాబాద్‌ శివారు ప్రాంతాలకే 
విస్తరించిన గన్‌ కల్చర్‌ తాజాగా నగరం మొత్తం 
వ్యాపించింది. తెలంగాణ లో గన్‌ల మోత కలకలం 
సృష్టిస్తోంది. బుధవారం మియాపూర్‌లోని మదీనా-
గూడలో ఉన్న సందర్శిని హోటల్ లో జరిగిన కాల్పుల 
ఘటన మరోసారి హైదరాబాదులో తుపాకుల కల్చర్ 
ఏరకంగా పెరిగిపోయిందో అనడానికి ప్రత్యక్ష ఉదా -
హరణగా చెప్పుకోవచ్చు.. కలకత్తాకి చెందిన దేవేందర్ 
తొమ్మిదేళ్లు గా సందర్శిని హోటల్లో  మేనేజర్‌గా పనిచేస్తు-
న్నాడు.అదే హోటల్లో  పనిచేస్తున్న కేరళకి చెందిన రతీష్ 
అనే వ్యక్తితో మంచి సంబంధాలు ఉన్నాయి. ఆ హోటల్లో  
జనరల్ మేనేజర్ పోస్ట్ ఖాళీ ఉండడంతో ఆ పోస్టు  
కోసం ఇద్దరి మధ్య పోటీ వచ్చింది . దేవేందర్ పనితీరు 
మంచిగా ఉండటంతో ఇతనికి జనరల్ మేనేజర్ గా 
ప్రమోషన్ ఇచ్చారు హోటల్ వాళ్ళు. దీంతో దేవేందర్ 
పై రితేష్ కోపం పెంచుకున్నాడు. ఇద్దరి మధ్య తరచూ 
గొడవలు జరుగుతూ ఉండేవి రితేష్‌ను హోటల్‌ వాళ్లు  
ఉద్యోగం నుంచి తొలగించారు దీంతో దేవేందర్ పై 
కోపం పెంచుకున్న అతన్ని చంపాలనుకున్నాడు టైం 
చూసికాపు కాసి పక్కా ప్లానిం గ్ ప్రకారం కాల్పులు 
జరిపాడు.ఇక హైదరాబాద్‌లో అయితే రియల్‌ 
మాఫియా విచ్చలవిడిగా తుపాకులను కొనుగోలు చేస్తు -

న్నారు. ఇబ్రహీంపట్నం సరిహద్దుల్ లో  మట్టారెడ్డి  గ్యాంగ్ 
జరిపిన కాల్పులు సైతం కంట్రీమేడ్‌ వెపన్‌తో చేసిన 
పనిగా పోలీసులు నిర్ధారిం చారు. హైదరాబాద్‌ నుంచి 
కారులో బీహార్‌కు పంపి రెండు వెపన్స్‌ను రూ.30 
వేలకు తెప్పించినట్టు గా పోలీసుల విచారణలో తేలింది. 
తాజాగా మంత్రి శ్రీనివాస్‌గౌడ్‌ హత్యకు కుట్ర కేసులో 
రెండు తుపాకులనూ యూపీ నుంచి బస్సుల్లో  హైద-
రాబాద్‌కు తీసుకొచ్చినట్టు  గుర్తించారు. బేగంపేటలో 
సైతం అన్నదమ్ముల మధ్య పంచాయతీ కోసం బీహార్‌ 
నుంచి తుపాకీ కొని తీసుకొచ్చారు.గతంలో హైదరా-
బాద్‌కు స్పెషల్‌ ముఠా ద్వారా వెపన్స్ తీసుకొచ్చేవారు. 

వాటిని హైదరాబాద్‌ టాస్క్‌ఫోర్స్‌, ఎస్ఈబీ అధికారు-
లు తనిఖీలు చేసి పట్టు కునేవాళ్లు . అయితే హైదరాబాద్ 
లో పని చేస్తున్న యూపీ, బిహార్‌, మధ్యప్రదేశ్‌ రాష్ట్రా లకు 
చెందిన కూలీలు.. తమ ప్రాంతాల నుంచి గన్లను తీసు -
కొస్తున్నారు. కేవలం కాల్పుల ఘటన జరిగిన తర్వాత 
మాత్రమే పోలీసులు గన్స్‌ ఎక్కడి నుంచి వచ్చాయో 
బయటపెడుతున్నారు. హైదరాబాద్‌ రియల్టర్ల మధ్య 
కాల్పులు, గ్యాంగ్‌ల మధ్య వార్‌ నుంచి చోరీలకు, 
చైన్‌స్నాచింగ్‌లకు, హత్యల కుట్రలకు ఇంత ఈజీగా 
వెపన్స్‌ దొరుకుతుండడంతో నేరాలకు పాల్పడుతున్నా-
రు. నగర శివారులో మరోసారి కాల్పుల మోత మారు-

మోగింది. పట్టపగలు నడిరోడ్డు పై జరిగిన ఘటనతో 
పోలీసులు అప్రమత్తమయ్యారు. ఇద్దరు రియల్టర్లపై 
కాల్పులు జరిపి హత్య చేసిన నిందితులను గుర్తించక-
పోయినా, వారు వినియోగించిన ఆయుధం మాత్రం 
అక్రమమే అన్న అనుమానాలు బలంగా వినిపిస్తున్నా-
యి.లెసైన్స్‌డ్‌ ఆయుధమున్న వారు నేరుగా కాల్పులు 
జరిపే అవకాశాలు తక్కువగా ఉండటంతో రియల్టర్లపై 
కాల్పులకు కంట్రీమేడ్‌ ఆయుధమే వాడి ఉంటారని భా -
విస్తున్నారు. దీంతో అక్రమ ఆయుధాల ఉనికి మరోసారి 
నగరంలో బహిర్గతమైంది. సంతలో సరుకులా లభిస్తు-
న్న అక్రమ ఆయుధాలకు ఇతర రాష్ట్రా ల గ్యాంగులు 
సరఫరా చేసిన ఘటనలను పోలీసులు గతంలో గుర్తిం-
చారు. రియల్‌ వ్యాపారంలో వీటి వినియోగం ఎక్కువ -
గా బయటపడటం గమనార్హం. కొందరు అడ్డదారుల్లో  
ఆయుధాలను సమకూర్చుకుంటున్నట్లు  పోలీసులు 
గుర్తించారు. స్టేటస్‌ కోసం కొందరు, భయాందోళ -
నలకు గురి చేసేందుకు మరికొందరు ఆక్రమంగా 
ఆయుధాలను సమకూర్చుకుంటున్నట్లు  తెలుస్తోంది.  
సిటీ కల్చర్‌లో తుపాకీ స్టేట్‌స్ గా మారింది. ఒకప్పుడు 
ప్రముఖులకు, ప్రాణభయం ఉన్న వారికి మాత్రమే 
పలు రకాలుగా ఆరా తీసిన తర్వాత లైసెన్సు లభించేది. 
ఇప్పటికే మూడు కమిషనరేట్ల పరిధిలో సుమారు 7 వేల 
లెసెన్స్‌డ్‌ వెపన్స్‌ ఉన్నాయి. ఇంకా వేల సంఖ్యలో దర -
ఖాస్తులు పెండింగ్‌లో ఉన్నాయి.  

హైదరాబాద్ లో గన్ కల్చర్

ఎమ్మెల్యే అంటే 100 కోట్ల పైనేనా

మత్స్య సమైక్య వైస్ చైర్మన్ గా ప్రమాణ స్వీకారం చేసిన దీటి 
మల్లయ్య కు శుభాకాంక్షలు తెలియజేసిన ఉప్పల్ నియోజకవర్గ 

ఎమ్మెల్యే అభ్యర్థి బండారి లక్ష్మారెడ్డి.
- జయభేరి, కాప్రా

కార్యకర్తలను కంటికి
రెప్పలా కాపాడుకుంటా
ఎమ్మెల్యే అభ్యర్థి బండారి లక్ష్మారెడ్డి

జయభేరి, ఉప్పల్ :

కార్యకర్తలను కంటికి రెప్పలా కాపాడుకుంటా అని ఉప్పల్ నియోజకవర్గ బిఆర్ఎస్ 
పార్టీ ఎమ్మెల్యే అభ్యర్థి బండారి లక్ష్మారెడ్డి అన్నారు. శుక్రవారం మల్లా పూర్ వార్డ్ 
కార్యాలయం లో మల్లా పూర్ డివిజన్ కార్పొరేటర్ పన్నాల దేవేందర్ రెడ్డి అధ్యక్షతన 
ఏర్పాటు చేసిన ఆత్మీయ సమావేశంలో బండారి లక్ష్మారెడ్డి కార్యకర్తలకు ఉద్దేశించి 
ప్రసంగించారు. మీకు అందరికీ అందుబాటులో వుంటా అని అందరినీ కలుపుకొని 
వెళ్తా అని ఏలాంటి గ్రూప్ రాజకీయాలకు తావు లేకుండా బిఆర్ఎస్ పార్టీ కార్యకర్తల 
అందరూ నా కుటుంబ సభ్యులే అని అన్నారు. ఎన్నికల్లో  తమ బిడ్డగా నన్ను ఆశీర్వ-
దించాలని కోరారు. ఈ కార్యక్రమంలో బిఆర్ఎస్ నాయకులు కాటార్ల భాస్కర్, 
బిఆర్ఎస్ పార్టీ మల్లా పూర్ డివిజన్ ప్రధాన కార్యదర్శి వాసు దేవ గౌడ్, కుంటి కృష్ణ, 
పాండు, దయాకర్, హమాలీ శ్రీను, సతీశ్, పీరు నాయక్, నరేశ్, అంజి, యాది, 
మల్లేశ్, కర్ణ, సనాల రవి తదితరులు పాల్గొ న్నారు.

దేశంలోనే తొలిసారి 
అల్పాహార పథకం 

పిల్లలకు స్వయంగా వడ్డించిన తమిళనాడు సీఎం స్టా లిన్‌
జయభేరి, నాగపట్ట ణం: 

తమిళనాడులోని ప్రభుత్వ పాఠశాలల్లో  'ముఖ్యమంత్రి అల్పాహార పథకాన్ని' సీఎం స్టా లిన్‌ శుక్రవారం రాష్ట్ర వ్యాప్తం -
గా అందుబాటులోకి తీసుకొచ్చారు. ప్రభుత్వ పాఠశాలల్లో  ఒకటో తరగతి నుంచి ఐదో తరగతి వరకు చదువుతున్న 
బాలబాలికలకు మధ్యాహ్న భోజనంతో పాటు ఉదయం అల్పాహారం కూడా అందించే విధంగా ఈ పథకాన్ని 
తీసుకొచ్చారు. దేశంలోనే విద్యార్థు లకు పాఠశాలల్లో  అల్పాహారం అందిస్తున్న తొలి రాష్ట్రం తమిళనాడే కావడం 
విశేషం. నాగపట్టణం జిల్లాలో ని తిరుక్కువళై ప్రాథమిక పాఠశాలలో ఈ స్కీం రెండో విడతను ప్రారంభించిన సీఎం 
స్టా లిన్‌.. చిన్నారులకు అందించే అల్పాహారాన్ని దగ్గరుండి పరిశీలించారు. అనంతరం పిల్లలకు స్వయంగా బ్రేక్‌ఫా-
స్ట్‌ వడ్డించిన ముఖ్యమంత్రి.. తాను కూడా చిన్నారులతో కలిసి అల్పాహారం తిన్నారు. చెనన్ైలో స్టా లిన్‌ కుమారుడు, 
రాష్ట్ర మంత్రి ఉదయనిధి ఈ పథకాన్ని ప్రారంభించారు.

శ్రావణ శుక్రవారం వరలక్ష్మీ 
వ్రతం సందర్భంగా రాష్ట్ర  మంత్రి 
చామకూర మల్లా రెడ్డి 
నివాసంలో వారి కోడలు 
డాక్టర్ ప్రీతి రెడ్డి నిర్వహించిన 
వరలక్ష్మీ వ్రత పూజా 
కార్యక్రమంలో పాల్గొ ని ప్రీతి 
భద్ర రెడ్డి తో వాయనం 
ఇచ్చిపుచ్చుకున్న పీర్జా దిగూడ 
మున్సిపల్ కార్పొరేషన్ 5వ 
డివిజన్ కార్పొరేటర్ బొడిగె 
స్వాతి కృష్ణ  గౌడ్. ఈ 
కార్యక్రమంలో మేయర్ జక్కా 
వెంకట్ రెడ్డి, కార్పొరేటర్లు  కో 
ఆప్షన్ మెంబర్లు  తదితరులు 
పాల్గొన్నా రు.

ఆపత్కాలంలో 
ముఖ్యమంత్రి సహాయ నిధి

జయభేరి, మేడిపల్లి :

ముఖ్యమంత్రి సహాయ నిధి నుండి మంజూరైన చెక్కులను 26వ డివిజన్ కార్యా -
లయం లో కార్పొరేటర్ పప్పుల రాజేశ్వరి అంజిరెడ్డి లబ్ధిదారులకు  అందించడం 
జరిగింది. 1. D.మోహన్ రెడ్డి కి రూ. 45,500/- 2. Md. సలీం హుస్సేన్ కి 
రూ. 14,000/- 3. B అనిల్ కి రూ. 10,000/- ఈ సందర్భంగా వారి కుటుంబ 
సభ్యులు ముఖ్యమంత్రి కేసీఆర్, మంత్రి చామకూర మల్లారెడ్డి , 26వ డివిజన్ కా -
ర్పొరేటర్ పప్పుల రాజేశ్వరి అంజిరెడ్డి కి ధన్యవాదాలు తెలిపారు. ఆపత్కాలంలో 
మంత్రి చామకూర మల్లారెడ్డి  అండగా ఉంటున్నారని, వారికి ఎప్పటికి రుణ పడి 
ఉంటామని వారు అన్నారు.

జయభేరి, మేడ్చల్ :

 తెలంగాణ రాష్ట్ర ప్రభుత్వం ప్రతిష్టా త్మకంగా నిర్వహిస్తున్నటు-
వంటి నూతన ఓటరు నమోదు, ఓటు సవరణ కార్యక్రమం 
తెలంగాణ రాష్ట్ర ముఖ్యమంత్రి కల్వకుంట్ల చంద్రశేఖర రావు, 
తెలంగాణ రాష్ట్ర పురపాలక శాఖ మంత్రి కల్వకుంట్ల తారక 
రామారావు, తెలంగాణ రాష్ట్ర కార్మిక ఉపాధి శాఖ మంత్రి 
చామకూర మల్లారెడ్డి , మేడ్చల్ జిల్లా  కలెక్టర్ అమోయ్ కుమార్, 
మేడ్చల్ జిల్లా  స్థా నిక సంస్థల, అడిషనల్ కలెక్టర్ అభిషేక్ అగ-
స్త్యా ఆదేశానుసారం మేడ్చల్ చైర్ పర్సన్ శ్రీమతి మర్రి దీపికా 
నర్సింహ్మా రెడ్డి, మేడ్చల్ మున్సిపల్ కమిషనర్ టి ఎస్ వి ఎన్ 
త్రిలేశ్వర్ రావు ఆధ్వర్యంలో మేడ్చల్ మున్సిపాలిటీ పరిధిలోని 
పోలింగ్ బూత్ కేంద్రాలల్లో  ఆగస్టు  26, 27వ తేదీలలో నూతన 
ఓటరు నమోదు, ఓటు సవరణ, ఓటు మార్పు చేర్పులకు ప్రత్యేక 
కార్యక్రమాన్ని ప్రతి ఒక్కరూ వినియోగించుకోవాలని మేడ్చల్ 
మున్సిపల్ కౌన్సిలర్ కౌడే మహేష్ కురుమ తెలియజేశారు. ఈ 
సందర్భంగా కౌన్సిలర్ కౌడే మహేష్ కురుమ మాట్లా డుతూ 18 
సంవత్సరాలు నిండినవారందరూ, అక్టో బర్ 1వ తేది నాటికి 18 
సంవత్సరాలు నిండబోయేవారు ప్రతి ఒక్కరూ నూతన ఫారం 
నెం:- 6ను నింపి ఓటరు నమోదు చేసుకోవాలని, ఓటరు కార్డు  
మార్పు చేర్పులు ఉంటే ఫారం నెం:- 8ను నింపి ఓటరు కార్డు  
సవరణ చేసుకోవాలని ప్రతి ఐదేళ్ల కొకసారి వచ్చే ఎన్నికలకు 
వినియోగించుకునే ఓటు ఆలోచించి వేయాలని… ఓటు హక్కు 
రాజ్యాంగపరంగా సంక్రమించిందని అవినీతితో ఓటుని అమ్ము-
కుని ప్రజాస్వామ్యాన్ని అపహాస్యంపాలు చేయవద్దు  అని మేడ్చల్ 
జిల్లా  యువ నాయకులు, మేడ్చల్ మున్సిపాలిటీ 23వ వార్డు  
కౌన్సిలర్ కౌడే మహేష్ కురుమ తెలియజేస్తూ యువతపైనే దేశ 
ప్రగతి ఆధారపడి ఉందని ఓటుతోనే సమర్థవంతమైన పరిపాల-
కులను ఎన్నుకోవచ్చునని విద్యార్థు లుగా యువతి యువకులుగా 

నిరక్షరాస్యులకు ఓటు విలువలు తెలియజేయాలని అన్నారు. 
అభ్యర్థి వ్యక్తిత్వం తెలుసుకొని సమర్థత కలిగినటువంటి నాయ -
కులను ఎన్నుకోవడంలో ఓటు ఒక్కటే వజ్రాయుధమని ప్రజాస్వా -
మ్య పరిరక్షణలో మనమందరం భాగస్వాములై ఓటు హక్కును 
వినియోగించుకుని నీతిమంతమైన పాలనను ఎన్నుకునేలా ఓటు 
వేయాలని కౌన్సిలర్ కౌడే మహేష్ కురుమ అన్నారు.

మేడ్చల్ అభివృద్ధే  
మల్లా రెడ్డిని  గెలిపిస్త ుంది 

జయభేరి, మేడిపల్లి :

కార్మిక శాఖ మంత్రి చామకూర మల్లారెడ్డికి  రెండోసారి బీఆర్ఎస్ మేడ్చల్ నియో-
జకవర్గ ఎమ్మెల్యే అభ్యర్థిత్వం ఖరారు కావడంతో శుక్రవారం మంత్రి నివాసంలో 
ఫీర్జా దిగూడ నగర బీఆర్ఎస్ పార్టీ కార్పోరేటర్లు  బీంరెడ్డి నవీన్ రెడ్డి, అమర్ సింగ్, 
బీఆర్ఎస్ ఫీర్జా దిగూడ ఉపాధ్యక్షుడు మోహన్ రెడ్డి, నాయకులు మర్యాదపూర్వకం-
గా పూలమొక్క అందజేశారు. ఈ సంధర్బంగా వారు మాట్లా డుతూ… రాబోయే 
ఎన్నికల్లో  విజయం తధ్యమన్నారు. ఫీర్జా దిగూడ కార్పోరేషన్ నుండి భారీ మోజారిటి 
బహుమతిగా ఇస్తామన్నారు.

జయభేరి, బాపట్ల :
క్యాన్సర్ వ్యాధితో బాధపడుతూ మద్రాస్ రాష్ట్రంలో వైద్యశాల 
లో చికిత్స పొందుతున్నా పట్ల పట్టణం విజయలక్ష్మిపురం కు 
చెందిన వాలింటిర్ హైజాక్ కు ఫ్రెండ్స్ ఆదర్శ యూత్ ఆర్గనైజేష-
న్ ఆధ్వర్యంలో ఆర్థిక సహాయం అందించారు. ఆర్గనైజేషన్ గౌర -
వాధ్యక్షులు వేజండ్ల శ్రీనివాసరావు మాట్లా డుతూ… వాలంటీర్ 
గా విధులు నిర్వహిస్తూ క్యాన్సర్ వ్యాధితో బాధపడుతూ వైద్యం 
చేయించుకోవడానికి ఆర్థిక స్తోమత లేక ఇబ్బందులు పడుతున్న 
బాధితుడి కుటుంబానికి ప్రతి ఒక్కరూ సహాయం అందించా -
లన్నారు. వ్యాధితో బాధపడుతున్న హైజాక్ ఆర్థిక ఇబ్బందులు 
పడుతూ మెరుగైన వైద్యం చేయించుకోవడానికి ఎదురుచూస్తు -

న్నాడని సంగతి తమకు తెలిసిన వెంటనే బాధితుడు బంధువు 
బుర్ర ఆంజనేయులుకు ఆర్థిక సహాయం అందించి వారికి అంద -
జేయాలని చెప్పారు. ఇటువంటి బాధితులను ప్రతి ఒక్కరూ ఆదు-
కోవడం ద్వారా వారికి ధైర్యం కల్పించిన వారిమోతామన్నారు. 
బాపట్లలో ఉన్న అనేకమంది ముందుకు వచ్చి క్యాన్సర్ బాధితు -
డుకు భరోసా కల్పించి మెరుగైన వైద్యం కు సహాయం చేయాలని 
ఆయన కోరారు. ఈ కార్యక్రమంలో అధ్యక్షులు బండ్రెడ్డి గోపి, 
ఉపాధ్యక్షులు జంగం దాసు, కార్యదర్శి బత్తుల సురేష్,ట్రెజరర్ 
సువర్ణ రాజు, యాశం రాజ రమేష్, విన్నకోటశ్రీనివాసరావు, 
నరాలశెట్టి నాగరాజు, తెంగల్లమూడి దీపక్, కోటికలపూడి 
జయరాం, యోండిరి రమేష్ తదితరులు పాల్గొ న్నారు.

బాధితుడు బంధువుకు ఆర్థిక సహాయం 
అందజేస్తు న్న ఆర్గనైజేషన్ సభ్యులు

ప్రతి ఒక్కరు ఓటు విలువ తెలుసుకోవాలి

డీఎస్సీ ద్వారా 5,089 టీచర్‌ 
పోస్టు ల భర్తీకి ప్రభుత్వం అనుమతి

జయభేరి, హైదరాబాద్ ఆగష్టు  25 :

;రాష్ట్రంలోని ప్రభుత్వ ఉద్యోగాల్లో  ఖాళీలను భర్తీ చేసేందుకు తెలంగాణ ప్రభుత్వం చర్యలను 
వేగవంతం చేసింది. ఇందులో భాగంగా ఉపాధ్యాయుల పోస్టు ల భర్తీకి పచ్చ జెండా ఊపింది. 
డీఎస్సీ ద్వారా 5,089 ఉపాధ్యాయ పోస్టు ల భర్తీకి ప్రభుత్వం అనుమతి మంజూరు చేసింది. 
ఈ మేరకు పోస్టు ల భర్తీకి రాష్ట్ర ఆర్థిక శాఖ ఉత్వర్వులు జారీ చేసింది. ఉపాధ్యాయుల పోస్టు ల 
భర్తీలో 2,575 ఎస్‌జీటీ,1739 స్కూల్‌ అసిస్టెంట్‌, భర్తీ చేయనుండగా..మరో వైపు611 భాషా 
పండితులు, 164 పీఈటీ పోస్టు లు భర్తీ చేయనున్నారు.ఈ పోస్టు ల భర్తీకి విధివిధానాలు ఖరా -
రుచేసి, రెండు రోజుల్లో  నోటిఫికేషన్‌ను జారీ చేస్తామని ఇది వరకే విద్యా శాఖ మంత్రి సబితా 
ఇంద్రారెడ్డి తెలిపిన విషయం తెలిసిందే. పాఠశాల విద్యలో 5,089 పోస్టు లు, మరో 1,523 
స్పెషల్‌ ఎడ్యుకేషన్‌ టీచర్‌ పోస్టు లను ఈ నోటిఫికేషన్‌ ద్వారా భర్తీ చేస్తామని వెల్లడించారు. 
జిల్లా లవారీగా నోటిఫికేషన్లు  జారీచేసేందుకు అధికారులకు ఆదేశాలిచ్చామని తెలిపారు. 
ఇప్పటికే టెట్‌ నోటిఫికేషన్‌ను విడుదల చేశామని, ఈ పరీక్ష సెప్టెంబర్‌ 15న జరగనున్నదని 
పేర్కొన్నారు.



సినిమా

హాలీవుడ్‌ యాక్టర్స్‌ కాంబినేషన్‌లో..
మహేష్‌బాబు కథానాయకుడిగా అగ్ర దర్శకుడు రాజమౌళి ఓ చిత్రాన్ని 
తెరకెక్కించబోతున్న విషయం తెలిసిందే. జంగిల్‌ అడ్వెంచర్‌ నేపథ్యంలో హాలీవుడ్‌ 
స్థా యి ప్రమాణాలతో ఈ సినిమాకు సన్నాహాలు చేస్తున్నా రు. ఈ చిత్రానికి రాజమౌళి 
తండ్రి, రచయిత విజయేంద్రప్రసాద్‌ కథను సమకూర్చుతున్నారు. ఆఫ్రికా నేపథ్యంలో 
సాగే అడ్వెంచరస్‌ యాక్షన్‌ ఎంటర్‌టైనర్‌ ఇదని, ఈ సినిమాలో కొందరు హాలీవుడ్‌ 
నటులు కూడా భాగం కాబోతున్నారని విజయేంద్రప్రసాద్‌ తెలిపారు. గ్లో బల్‌              
ఆడియెన్స్‌కు రీచ్‌ అయ్యే కథాంశమిదని దర్శకుడు రాజమౌళి ఇటీవల ఓ                    
ఇంటర్వ్యూలో తెలిపారు. ఈ నేపథ్యంలో ఆయన హాలీవుడ్‌ నటులను కూడా               
తీసుకోబోతున్నారని సమాచారం. మహేష్‌బాబు పాత్రను హనుమంతుడిని                
స్ఫూర్తిగా తీర్చిదిద్దు తున్నారని, ఆ లక్షణాలు మూర్తీభవించిన కథానాయకుడిగా 
ఆయన పాత్ర చిత్రణ ప్రత్యేకంగా ఉంటుందని చెబుతున్నారు. ఈ సంవత్సరాంతంలో 
ఈ చిత్రం సెట్స్‌మీదకు వెళ్లనుందని తెలిసింది. ప్రస్తు తం త్రివిక్రమ్‌ దర్శకత్వంలో 
మహేష్‌బాబు ‘గుంటూరు కారం’ చిత్రంలో నటిస్తున్నా రు.

శనివారం
26.08.2023

టాలీవుడ్‌లోని దాదాపు అందరు స్టార్  హీరోలతో 
పనిచేసిన పాపులర్  చైల్డ్  ఆర్టిస్ట్, యంగ్ హీరో 
దీపక్ సరోజ్ 'సిద్ధార్థ్  రాయ్' తో హీరోగా అరంగే-
ట్రం చేస్తున్నారు. హరీష్ శంకర్, వంశీ పైడిపల్లి 
వంటి పెద్ద దర్శకుల దగ్గర పనిచేసిన వి యశస్వీ 
ఈ చిత్రానికి దర్శకత్వం వహిస్తున్నారు.ఇటివలే 
విడుదలైన ఈ చిత్రం టీజర్‌ కు ట్రెమండస్ రెస్పా-
న్స్ వచ్చింది. 
అలాగే ఈ చిత్రంలోని చెలియా చాలు పాట 
కూడా సూపర్ హిట్ అయ్యింది. తాజాగా సిద్ధార్థ్  
రాయ్’ నుంచి లైఫ్ ఈజ్ దిస్ బ్యూటిఫుల్ పాటని 
ప్రముఖ నిర్మాత దిల్ రాజు లాంచ్ చేశారు.స్టార్  
కంపోజర్ రధన్ ఈ పాటని మెస్మరైజింగ్ అండ్ 
గ్రేస్ ఫుల్ నెంబర్ కంపోజ్ చేశారు. కార్తీక్ & 
శ్రీనిషా జయశీలన్ పాడిన ఈ పాటకు యశస్వీ 
అందించిన సాహిత్యం మళ్ళీ మళ్ళీ వినాలనిపించే 
లా వున్నాయి. ఈ పాటలో లీడ్ పెయిర్ లవ్లీ అండ్ 

రొమాంటిక్ కెమిస్ట్రీ చాలా ఎట్రాక్టివ్ గా వుంది.    శ్రీ 
రాధా దామోదర్ స్టూ డియోస్, విహాన్ & విహిన్ 
క్రియేషన్స్ పతాకాలపై ప్రొడక్షన్ నెం 1గా జయ 

అడపాక, ప్రదీప్ పూడి, సుధాకర్ బోయినలు సం-
యుక్తంగా ఈ చిత్రాన్ని నిర్మిస్తున్నారు.ఈ చిత్రంలో 
ప్రముఖ సాంకేతిక నిపుణులు పని చేస్తున్నారు. 

'ఘోస్ట్' 
ప్రపంచవ్యాపత్ంగా 
విడుదల
కరుణడ చక్రవర్తి డా శివరాజ్ కుమార్ హీరోగా హై ఓల్టేజ్ యాక్షన్ థ్రిల్లర్ 
గా ప్యాన్ ఇండియా లెవెల్ లో రూపొందుతోన్న చిత్రం ఘోస్ట్. కన్నడ బీర్బల్ 
వంటి బ్లా క్ బస్టర్ చిత్రాలు రూపొందించి తనకంటూ ప్రత్యేకమైన స్థా నం 
సంపాదించుకున్న దర్శకుడు శ్రీని ఘోస్ట్ చిత్రానికి దర్శకుడు. ప్రముఖ రాజకీ-
యనాయకుడు, నిర్మాత సందేశ్ నాగరాజ్ తన సందేశ్ ప్రొడక్షన్స్ బ్యానర్ పై 
ఘోస్ట్ చిత్రాన్ని ప్రతిష్టా త్మకంగా నిర్మిస్తున్నారు. యాక్షన్ థ్రిల్లర్ గా తెరకెక్కిన 
ఘోస్ట్ ను ప్రపంచవ్యాప్తంగా అక్టో బర్ 19న దసరా కానుకగా విడుదల చే -
యనున్నారు. రిలీజ్ డేట్ ఆకట్టు కునే పోస్టర్ తో అనౌన్స్ చేశారు. శివరాజ్ 
కుమార్ గన్ తో సీరియస్ లుక్ తో ఉన్న రిలీజ్ పోస్టర్ ఘోస్ట్ ఆగమనాన్ని ప్ర-
కటిస్తోంది. పోస్టర్ మీద ఉన్న క్యాప్షన్ "When Shadows Speak... Know 
The Ghost Is Arriving" అంచనాలు మరింత పెంచేలా ఉంది. ఘోస్ట్ 
నుండి వచ్చిన కాన్సెప్ట్ మోషన్ పోస్టర్, బిగ్ డాడీ టీజర్ ల తర్వాత అతు ట్రేడ్ 
లోనూ ఇటు ప్రేక్షకుల్లో  చిత్రం పై అంచనాలు తారాస్థా యికి చేరుకున్నాయి. 
ఆకట్టు కునే ఘోస్ట్ ప్రచార చిత్రాల తో పాటు, ఇటీవల బ్లా క్ బస్టర్ జైలర్ లో 
శివన్న పాత్రకు వచ్చిన ట్రేమెండస్ రెస్పాన్స్ ఘోస్ట్ పై మరింత హైప్ ను తీసు-
కొచ్చింది. తమ భాషల్లో  ఘోస్ట్ రైట్స్ కోసం పెద్ద పెద్ద బ్యానర్ ల నుండి ఆఫర్స్ 
వస్తున్నాయి. చిత్ర బృందం అక్టో బర్ రెండవ వారం నుండి దేశవ్యాప్తంగా 
స్పెషల్ ప్రీమియర్స్ ప్లాన్  చేస్తున్నారు. సెప్టెంబర్ రెండవ వారంలో ట్రైలర్ విడు -
దలకు సన్నాహాలు చేస్తున్నారు. ప్రముఖ నటులు అనుపమ్ ఖేర్, జయరామ్, 
ప్రశాంత్ నారాయణ్, అర్చన జాయిస్, సత్య ప్రకాష్, దత్తన్న ప్రధాన పాత్రల్లో  
కనిపిస్తారు. ‘ఘోస్ట్’ చిత్రానికి టాప్ టెక్నిషియన్స్ పని చేస్తున్నారు. మస్తీ, ప్రస-
న్న వి ఎం డైలాగ్స్ రాస్తున్నారు. మోహన్ బి కేరే ప్రొడక్షన్ డిజైనర్ గా పనిచేస్తు -
న్నారు. పాపులర్ మ్యూజిక్ డైరెక్టర్ అర్జున్  జన్య సంగీతాన్ని అందిస్తున్నారు. 
కన్నడ లో టాప్ స్టార్స్ , టెక్నీషియన్స్ తో చిత్రాలు తీసే సందేశ్ ప్రొడక్షన్స్ 
బ్యానర్ పై నిర్మాత సందేశ్ నాగరాజ్ ‘ఘోస్ట్’ ని లావిష్ స్కేల్ లో ప్రొడ్యూస్ 
చేస్తున్నారు. కన్నడ, తెలుగు, హిందీ, తమిళ్, మలయాళం భాషల్లో  ఘోస్ట్ 
అక్టో బర్ 19న దసరా కు ప్రేక్షకుల ముందుకి రానుంది. నటీనటులు :  డాక్టర్ 
శివరాజ్ కుమార్, అనుపమ్ ఖేర్, జయరామ్, ప్రశాంత్ నారాయన్, అర్చనా 
జాయిస్, సత్య ప్రకాష్, దత్తన్న మరియు తదితరులు

అముద శ్రీనివాస్ కథానాయకుడిగా స్వీయ దర్శ-
కత్వంలో రూపొందించిన చిత్రం ‘నా.. నీ ప్రేమ 
కథ’. కారుణ్య చౌదరి కథానాయిక. పోత్నాక్ శ్రవణ్ 
కుమార్ ఎంటర్ టైన్ మెంట్స్ పతాకంపై పోత్నాక్ 
శ్రవణ్ కుమార్ ఈ చిత్రాన్ని నిర్మిస్తున్నారు. ఇటివలే 
విడుదలైన ఈ చిత్రం టీజర్, ట్రైలర్  కు మంచి రెస్పా-
న్స్ వచ్చింది.  ఈ చిత్రాన్ని సెప్టెంబర్ 2 విడుదల 
చేస్తున్నారు. ఈ సందర్భంగా చిత్ర యూనిట్ ప్రీ 
రిలీజ్ ప్రెస్ మీట్ నిర్వహించింది. ఈ ప్రెస్ మీట్ లో 
చిత్ర బృందం తో పాటు టీఎఫ్పీసీ సెక్రటరి ప్రసన్న 
కుమార్ , రామకృష్ణ గౌడ్, శోభారాణి  పాల్గొ న్నా-
రు. ప్రెస్ మీట్ లో  ప్రసన్న కుమార్ మాట్లా డుతూ.. 
‘నా.. నీ ప్రేమ కథ’ ప్రచార చిత్రాలు ఆసక్తికరంగా 
వున్నాయి. సినిమా చాలా బావొచ్చింది. టీం 
చాలా కస్టపడి ఈ సినిమా చేసింది. కొత్త దర్శకుడు 
నటుడు చాలా అంకితభావంతో పని చేశారు. చిన్న 
సినిమాలని ప్రోత్సహించాలి. ఈ  సినిమా తప్ప-
కుండా మంచి విజయం సాధిస్తుందనే నమ్మకం 
వుంది’ అన్నారు. అముద శ్రీనివాస్ మాట్లా డుతూ.. 

యధార్ద సంఘటనలు ఆధారంగా తీసిన చిత్రమిది. 
నటుడి గా దర్శకుడి పని చేయడం ఒక సవాల్. మా 
డీవోపీ తో పాటు చిత్ర బృందం అంతా ఎంతో సహ-
కరించింది. నిర్మాత శ్రవణ్ కుమార్ కుమార్ గారు 
ఎక్కడా రాజీపడకుండా సినిమాకి కావాల్సింది 
సమకూర్చారు. ఇందులో హీరో పాత్ర పేపర్ బాయ్, 
హీరోయిన్ డాక్టర్. వారి మధ్య ప్రేమ ఎలా పుట్టింది ? 
అనేది చాలా ఆసక్తికరంగా వుంటుంది. ప్రేమ ఎలా 
అయినా పుట్టొ చ్చు అనేది ఇందులో చిత్రీకరించాం. 
యూత్, ఫ్యామిలీ అందరూ చూడాల్సిన మూవీ 
ఇది. సినిమా తప్పకుండా విజయం సాధిస్తుందనే 
నమ్మకం వుంది’’ అన్నారు. నిర్మాత పోత్నాక్ శ్రవణ్ 
కుమార్ మాట్లా డుతూ.. కథ విన్న వంటనే చాలా 
నచ్చింది. దర్శకుడికి పూర్తి స్వేఛ్చ ఇచ్చాను. తెలుగు 
రాష్ట్రా లలో చాలా ప్రాంతల్లో  ఈ చిత్రం షూటింగ్ 
జరిపాం. ఇందులో పని చేసిన అందరూ వారి 
పాత్రకు న్యాయం చేశారు. సినిమా చాలా అద్భుతం-
గా వచ్చింది. ఈ సినిమా చూసిన తర్వాత మరిన్ని 
చిత్రాలు చేయాలనే ఆసక్తి కలిగింది. సినిమాలో పని 

చేసిన అందరికీ పేరుపేరునా ధన్యవాదాలు. ఇది 
చాలా మంచి సినిమా. మీ అందరి ఆదరణ కావాలి’’ 
అన్నారు. శోభారాణి మాట్లా డుతూ.. కొత్త దర్శకుడు 
శ్రీనివాస్ ఎంతో అనుభవం వున్న నటుడు దర్శకు-
డిలా ఈ సినిమా చేశారు. టీజర్ ట్రైలర్ పాటలు 
చాలా బావున్నాయి.  మంచి రచన కనిపిస్తోంది. శ్రీ-
నివాస్ చక్కగా నటించారు. శ్రీనివాస్ కి తనకంటూ 
ఒక గుర్తింపు వస్తుందనే నమ్మకం వుంది. నిర్మాత 
శ్రవణ్ కుమార్ గారికి అభినందనలు.చిన్న 
సినిమాలు కూడా పెద్ద విజయాలు సాధిస్తున్నాయి. 
ఈ కథ చాలా బావుంటుంది.  ఈ సినిమా కూడా 
పెద్ద విజయం సాధించాలని కోరుకుంటున్నాను’’ 
అన్నారు.  ఎంఎల్ పి రాజా సంగీతం సమకూరు-
స్తుండగా చిన్నా నేపధ్య సంగీతం అందిసస్తున్నారు. 
నందమూరి హరి ఎడిటర్ గా పని చేస్తున్నారు. నటీ-
నటులు : అముద శ్రీనివాస్. కారుణ్య చౌదరి, రమ్య, 
అజయ్ ఘోష్, షఫీ, అన్నపూర్ణమ్మ, ఫిష్ వెంకట్ 
జబర్ దస్త్ ఫణి, నాగిరెడ్డి. బస్ స్టా ప్ కోటేశ్వర రావు, 
మాధవి, వేములూరి రాజశేఖర్, హరి తదితరులు

ప్రెస్ మీట్ లో ‘నా.. నీ ప్రేమ కథ’ టీమ్

దిల్ రాజు లాంచ్ చేసిన లైఫ్ ఈజ్ దిస్ బ్యూటిఫుల్

పెళ్లిపై 
నమ్మకం ఉంది
వివాహ వ్యవస్థపై తనకు సంపూర్ణమైన 
నమ్మకం ఉందని చెప్పింది ‘సీతారామం’ 
భామ మృణాల్‌ ఠాకూర్‌. తన స్నేహితుల్లో  
చాలా మంది పెళ్లి చేసుకొని సంతోషంగా 
జీవితాన్ని గడుపుతున్నారని ఈ అమ్మడు 
పేర్కొంది. ఆమె నటించిన ‘మేడ్‌ ఇన్‌ హెవెన్‌ 
2’ వెబ్‌షో ఇటీవల విడుదలైంది. వివాహ 
బంధం నేపథ్యంలో రూపొందించిన ఈ 
షోలో మృణాల్‌ ఠాకూర్‌ నటనకు ప్రశంసలు 
దక్కుతున్నాయి. ఈ సందర్భంగా ఇచ్చిన 
ఇంటర్వ్యూలో వివాహ బంధం గురించి 
మృణాల్‌ ఠాకూర్‌ మాట్లా డుతూ ‘మన 
ఆలోచనలు, అభిరుచులకు దగ్గరైన వ్యక్తి 
కోసం అన్వేషించాలి. పెళ్లి విషయంలో 
హడావుడి నిర్ణయాలు అస్సలు తీసుకోకూ-
డదు. కాస్త్త ఓపికతో ఎదురుచూస్తే సరైన 
భాగస్వామి దొరుకుతాడు. అప్పుడిక పెళ్లి 
కోసం ఏమాత్రం ఆలోచించాల్సిన అవసరం 
ఉండదు. వివాహం గురించి జీవితంలోని 
ఏదో ఒక దశలో తప్పకుండా నిర్ణయం 
తీసుకోవాల్సి ఉంటుంది. అది ఎవరికైనా 
తప్పదు’ అని చెప్పుకొచ్చింది. ప్రస్తు తం ఈ 
భామ తెలుగులో విజయ్‌ దేవరకొండ, నాని 
చిత్రాల్లో  నాయికగా నటిస్తు న్నది.

ఇండియన్‌ ఫిలిం ఇండస్ట్రీలో సరికొత్త ట్రెండ్‌ సృష్టించిన సినిమా 7/G 
బృందావన కాలనీ. రొమాంటిక్‌ డ్రామా నేపథ్యంలో రవి కృష్ణ, సోనియా 
అగర్వాల్‌ హీరోహీరోయిన్లు గా తెరకెక్కిన ఈ మూవీ బాక్సాఫీస్‌ను షేక్ 
చేసింది. 2004లో సెల్వ రాఘవన్‌ డైరెక్షన్‌లో తెలుగు, తమిళ భాషల్లో  
విడుదలై టాక్ ఆఫ్ ది ఇండస్ట్రీగా నిలిచింది. ఈ బ్లాక్  బస్టర్ చిత్రానికి 
సీక్వెల్ వస్తు న్న విషయం తెలిసిందే. సీక్వెల్‌లో మరోసారి రవికృష్ణ 
మరోసారి లీడ్‌ రోల్‌లో కనిపించబోతున్నాడు. ఈ సినిమాతో సిల్వర్ 
స్క్రీన్‌పై అనిత పాత్రలో జీవించేసి సినీ జనాల మనసుల్లో  చెరగని ముద్ర 
వేసుకుంది చండీగడ్‌ భామ సోనియా అగర్వాల్‌. మరి సీక్వెల్‌లో అనిత 
పాత్రను రీప్లేస్‌ చేసేది ఎవరంటూ తెగ చర్చ నడుస్తోం ది. తాజాగా దీనిపై 
ఓ ఇంట్రెస్టింగ్‌ అప్‌డేట్ నెట్టింట చక్కర్లు  కొడుతోంది. తాజా సమాచారం 
ప్రకారం సెల్వరాఘవన్‌ టీంకు హీరోయిన్ దొరికేసింది. ఇంతకీ ఎవరా 
భామ అనుకుంటున్నారా..? సీక్వెల్‌లో అనస్వర రాజన్ హీరోయిన్‌గా 
కనిపించనుందట. దీనిపై అధికారిక ప్రకటన రావడమే ఆలస్యమని 
టాక్‌. ఈ టాలెంటెడ్‌ మలయాళ నటి చైల్డ్‌ ఆర్టిస్ట్ గా కెరీర్ మొదలుపె-
ట్టింది. అనస్వర రాజన్ పలు తమిళం, హిందీ సినిమాలతో మంచి 
గుర్తింపు తెచ్చుకుంది. ఈ కేరళ కుట్టి లో త్రిషతో కలిసి నటించింది. 
హిందీలో Yaariyan2లో తన నటనతో అందరినీ ఇంప్రెస్ చేసింది. 
ఈ అప్‌డేట్‌తో ప్రస్తు తం సోషల్ మీడియాలో అనస్వర రాజన్ ఫొటోలను 
తెగ వైరల్ చేస్తు న్నారు నెటిజన్లు , మూవీ లవర్స్‌. సీక్వెల్‌ షూటింగ్ సె-
ప్టెంబర్‌ నుంచి మొదలు కానున్నట్టు  తాజా సమాచారం. శ్రీ సూర్య 
మూవీస్‌ చీఫ్‌ ఏఎం రత్నం నిర్మించిన 7G బృందావన కాలనీ రవి కృష్ణ, 
సోనియా అగర్వాల్‌ కెరీర్‌లో ల్యాండ్ మార్క్‌ సినిమాగా నిలిచిపోయింది. 
ఈ మూవీలో చంద్రమోహన్‌, విజయన్‌, సుమన్‌ శెట్టి, సుధ, మనోరమ 
ఇతర కీలక పాత్రల్లో  నటించారు. ఈ చిత్రం తమిళంలో 7G రెయిన్‌బో 
కాలనీ టైటిల్‌తో విడుదలైంది.

ఇంతకీ 
ఎవరో 
తెలుసా..?




